
					এই পাতাটির মুদ্রণ সংশোধন করা প্রয়োজন। 
w পরিণীত
ছিলেন, তিনি বিস্মিতমুখে শেখরের প্রতি চাহিয়া রহিলেন এবং গিরীন মুখ অত্যন্ত গম্ভীর করিয়া দেওয়ালের দিকে তাকাইয়া রহিল। সর্বাপেক্ষা অধিক চেচাইতেছিলেন গুরুচরণ নিজে, তাহার মুখ একবারে পাণ্ডুর হইয়া গেল। র্তাহার হাতের কাছে বসিয়া ললিতা তখনও চা তৈরী করিতেছিল—একবার মুখ তুলিয়া চাহিয়া মাথা হেঁট করিল।
শেখর সরিয়া আসিয়া তক্তপোষের উপর মাথা ঠেকাইয়া প্ৰণাম করিল এবং একাধারে বসিয়া পড়িয়া হাসিয়া বলিল, এ কি, একেবারে সমস্ত নিবে গেল যে !
গুরুচরণ মৃদুকণ্ঠে বোধ করি আশীৰ্ব্বাদ করিলেন, কিন্তু কি বলিলেন বোঝা গেল না ।
তঁহার মনের ভাব শেখর বুঝিল, তাই সময় দিবার জন্য নিজেই কথা পাড়িল । কাল সকালের গাড়ীতে ফিরিয়া আসিবার কথা, জননীর রোগ উপশম হইবার কথা, পশ্চিমের কথা, আরও কত কি সংবাদ অনর্গল বকিয়া গিয়া শেষে সেই অপরিচিত যুবকটির মুখের किं श्लि ।
গুরুচরণ এতক্ষণে নিজেকে কতকটা সামলাইয়া লইয়াছিলেন, ছেলেটির পরিচয় দিয়া বলিলেন, ইনি আমাদের গিরীনের বন্ধু। এক জায়গায় বাড়ী, একত্রে লেখাপড়া শেখা, অতি সৎ ছেলে, শ্যামবাজারে থাকেন, তবুও আমার সঙ্গে আলাপ হওয়া পৰ্যন্ত প্ৰায়ই এসে দেখা
সাক্ষাৎ করে যান । Κα
শেখর ঘাড় নাড়িয়া মনে মনে বলিল, হাঁ, খুব ভাল ছেলে । কতক্ষণ চুপ করিয়া থাকিয়া কহিল, কাকা, আর সব খবর ভাল ত ?
গুরুচরণ জবাব দিলেন না ; মাথা হেঁট করিয়া রহিলেন । শেখর DBBBD gB DBBD SDDDS S DDDDSDDBSB DBDBS DDBBS

		 এই পাতা শেষ সম্পাদিত হয়েছে ০৪:১১টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

